
JJestern, do wor hück noch morje
Un dä Daach is ald widder vorbei
De Zigg flöch dohin
wie ne Vujel em Wind
un im Feuersching leuchte mir zwei

Ich weiß noch jenau, ich erinner
mich joot: Wofür un wojäje un wann
Alles is do un doch su wigg fott
alles wat domols bejann

Kein Ahnung, kei Jeld un doch irjendwie
hammer et immer jeschaff
Mir hatte fass nix un hatte zuviel unser
Levve unser Hätz un unsre Kraff

Hann jedanz op dünnem Ies
un op ruud jesetz
uns jefetz un machmol verletz
doch am Eng do zällt nur wat üvrich bliev
Un dat wat mer verzeiht

Dä Mond schingk su fett
die Naach rüch su joot
Rüch noh Levve,
ich luur in die Jlut

Kumm jevv mer ding Hand
loss nie widder los
denn die Zigge sin hatt,
doch ich jevv' op dich auch

Alles op Anfang
et weed noch ens jedrieht
unser Film is noch lang nit am Engk

Dat Driehbooch is stark
dat Finale weed jroß
un Regie führt einer der’t kann

Mir hann lang jeprob',
hann uns Texte jeliert
alles vertraut un bekannt

met jevve uns en
spelle unsere' Part
mit Hätz ävver och mit Verstand

Dä Mond schingk su fett
die Naach rüch su joot
Rüch noh Levve,
ich luur in die Jlut

Kumm jevv mer ding Hand
loss nie widder los
denn die Zigge sin hatt,
doch ich jevv' op dich aach

Jestern , do wor hück noch morje
Un dä Daach is ald widder vorbei

